
5. உடல் வலிமை பெறவும் உள்ளம் துணிவு பெறவும் வினளயாடுவது: இது போர்ப் பயிற்சிக்கு வித்தாக இருப் பதும் உண்டு.

6. பெரியவர்களைப் பின்பற்றிச் சிறுவர்கள் தம்மை யறியாமலேயே எதிர்காலத்துக்குப் பயிற்சி பெறுவதுபோல் கருதும்படி விளையாடுவது: அப்பா அம்மா குடும்ப விளை யாட்டு, மணல் வீடு கட்டி மணல் சோறு ஆக்கும் விளை யாட்டு, கடைவிற்கும் விளையாட்டு, பள்ளிக்கூட விளை யாட்டு, பேருந்து (Bus) விளையாட்டு, அரசன்-அமைச்சன் விளையாட்டு முதலியன இன்னவை.

7. குழந்தைகளோ மற்றவர்களோ, தம்மை யறியாம லேயே மிகுதியான ஆற்றலை உடம்பினின்றும் செல வழித்து வெளியேற்றும் கூறும் விளையாட்டில் அமைந் துள்ளது. இது மிகுதியாற்றல் வெளிப்பாட்டுக் கொள்கை' (Surplus Energy Theory) grottil IGib.

8. கூட்டுறவு நோக்கும் சமுதாய நோக்கும் விளை யாட்டில் உள்ளதாகச் சொல்வதுண்டு. இதனால் பிள்ளைப் பருவத்திலேயே கூட்டுறவு உணர்ச்சி மலர்கிறது. தான்’ என்னும் தனிமைநிலை மாறித் தாம்’ என்னும் பொது நிலை-பரந்த மனப்பான்மையான கூட்டுறவு நிலை ஏற்படு கிறது. மற்றும், தலைவனுக்குக் கீழ்ப்படிதல், விதிகட்குக் கட்டுப்படுதல், ஒருவர்க்கு ஒருவர் விட்டுக் கொடுத்தல், உதவி செய்தல், தோல்விக்குத் துவளாமை, வெற்றிக்கு இறுமாப்புறாமை முதலிய சமூக உணர்வுகள் உண்டா கின்றன. இதனால்தான், சுப்பிரமணிய பாரதியார் தம் ‘பாப்பா பாட்டு பகுதியில் 'கூடி விளையாடு பாப்பா

ஒரு குழந்தையை வையாதே பாப்பா’ என்று கூறியுள் ளார்.

